
2025EKO IRAILAREN 16KO BILKURAKO AKTA. 
 

Tokia: Berako Herriko Etxea.  
Eguna: 2025-09-16. 
Hasiera ordua: 19:30. 
Bilkura mota: ohikoa, 1. deia. 
 
BERTARATUAK: 
  
EH BILDU  
Inés R. Matxiarena Aldalur 
Patxi Castillo Graciarena 
José Esteban Aguirre Zubieta 
Adela Arlegi Goienetxe 
Ángel Pombar Sainz 
HERRIRAKO 
José Antonio Oyarzabal Iribas 
Andoni Andueza Intxaurrondo 
 
JUSTIFIKATUTAKO EZ EGOTEAK: 
María Guadalupe Mendigutxia Etxebeste 
Francisco Larrechea Lazcano  
 
JUSTIFIKATU GABEKO EZ EGOTEAK: 
Maider Iantzi Goienetxe 
 
ALKATEA (Bilkurako buru): 
Aitor Elexpuru Egaña 
 
IDAZKARIA: Miguel José Belarra Tellechea, ekintzaren akta jasotzen du. 
 
EZTABAIDATUTAKO GAIAK (behar bezala egindako deialdiaren gai-zerrendan sartu zirenak): 
 
1. AURREKO BILKURAKO AKTAREN ONARPENA. 
 

Alkateak galdetu  du  zinegotziren  batek  oharren  bat  egin  nahi  ote  dion deialdiarekin 
batera bidali zen aurreko bilkurako aktari (2025-07-22). Inork ez du azalpenik egin eta aho batez 
onartu da akta. 

 
2. 2025/10 ZENBAKIKO AURREKONTU ALDAKETA: DIRU-SARREREN BITARTEZ 
KREDITUAK SORTZEA (ESKOLA PUBLIKOKO OBRAK). 
 

Alkateak espedientea eta idazkariak prozedura azaldu ondoren, erabaki hau hartu da: 
 
Ikusirik: 
 
- Kontu-hartzaileak 2025eko abuztuaren 22an egindako txostena. Bertan adierazi du 



Nafarroako Gobernuko Hezkuntza Saileko Langileen eta Azpiegituren zuzendari nagusiaren 
uztailaren 16ko 146E/2025 ebazpenaren bidez, Berako Udalari 10.846,99 euroko dirulaguntza 
eman zaiola, 2025erako IkasNovas ikasgeletarako espazioak birmoldatzeko obrak egiteko, eta 
2025eko aurrekontuko gastuen zerrendan ez dagoela obrak egiteko aurrekontu kontsignazio 
nahikorik. Beharrezkotzat jotzen du aurrekontua aldatzeko espedientea izapidetzea, hasieran 
aurreikusitako dirulaguntza eta gastua handitzeagatik kredituak sortzeko. 

 
- Ondoko hau dela kreditua behar duen aurrekontu aplikazioa: 
1-3232-62200. Eskola publikoko obrak. 5.846,99 €. 
Zenbateko osoa, 5.846,99 €. 
 
- Gastuaren gehikuntza ondoko diru-sarrera kontu sailarekin finantzatuko dela: 
1-75030. Dirulaguntza obrak eskola. 5.846,99 €. 
Zenbateko osoa, 5.846,99 €. 
 
Nafarroako Toki Ogasunei buruzko 2/1995 Foru Legearen 218.2 artikuluari, indarrean dagoen 

aurrekontuko 13. exekuzio oinarriari, eta aurrekontuen eta herri gastuaren arloan 2/1995 Foru 
Legea garatzen duen 270/1998 Foru Dekretuaren 33.2 artikuluari jarraikiz,  

 
aho batez ERABAKI DA diru-sarreren bitartez kredituak sortzeko espedientea onestea 

(2025/10). Aurrekontu aldaketak indarra hartzen du erabaki honekin. 
 

3. 2025/12 ZENBAKIKO AURREKONTU ALDAKETA: KREDITU TRANSFERENTZIA 
(HONDAKIN UREN KANALIZAZIOA KONPONTZEA). HASIERAKO ONESPENA. 
 

Alkateak espedientea eta idazkariak prozedura azaldu ondoren, erabaki hau hartu da: 
 
Ikusirik kontu-hartzaileak 2025eko irailaren 8an egindako txostena. Bertan adierazten du 

indarreko aurrekontuko dagokion gastu partidan ez dagoela kreditu nahikorik Kalbario errekako 
obrak egitean antzeman den hondatutako hondakin uren kanalizazioaren konponketari aurre 
egiteko, eta, beraz, kreditua transferitzeko espediente bat onartu behar dela (2025/12 zk.). 
Transferentzia behar duen gastuen partida hau adierazi du: 

 
1-1601-21300. Saneamendu sareak mantentzea. 18.150,00 €. 
Zenbatekoa, guztira, 18.150,00 €. 
 
Kontuan izanda aipatu txostenean proposatzen duela hura finantzatzea partida honetako 

kreditutik eginiko transferentziarekin: 
 
1-1532-61900. Zola berritzea/espaloiak moldatu. -18.150,00 €. 
Zenbatekoa, guztira, -18.150,00 €. 
 
Nafarroako Toki Ogasunei buruzko 2/1995 Foru Legearen 202., 216. eta 217. artikuluei eta 

indarrean dagoen aurrekontuko 11. eta 9. exekuzio oinarriei jarraikiz, 
 
aho batez ERABAKI DA: 
 
1. Hasierako onespena ematea 2025/12 zenbakia duen aipatu aurrekontu aldaketari (kreditu 

transferentzia). 
  
2. Jendaurrean jartzea espedientea 15 eguneko aldian, udal iragarki taulan iragarrita,  nahi 

duenak aztertu eta erreklamazioak aurkez ditzan.  
 
3. Ohartaraztea ezen, jendaurreko erakustaldian erreklamaziorik aurkezten ez bada, hasierako 

onespenaren erabakia behin betiko onetsitzat joko dela, eta jendaurrean jartzeko aldia igarotakoan 
jarriko dela indarrean. 

 
Erreklamazioak edo alegazioak eginez gero, plenoak berariazko erabakia hartu beharko du 

erreklamazio edo alegazio horien ebazpenari eta proposatutako aldaketaren behin betiko onespenari 
buruz, eta behin betiko testua udal iragarki taulan argitaratu ondoren jarriko da indarrean. 
 
4. 2025/13 ZENBAKIKO AURREKONTU ALDAKETA: KREDITU TRANSFERENTZIA 
(ELTZAURDIA ETA IBARDINGO HORNIDURA SAREA HOBETZEKO PROIEKTUA 
IDAZTEA). HASIERAKO ONESPENA. 
 

Alkateak espedientea eta idazkariak prozedura azaldu ondoren, erabaki hau hartu da: 
 
Ikusirik kontu-hartzaileak 2025eko irailaren 8an egindako txostena. Bertan adierazten du 

indarreko aurrekontuko dagokion gastu partidan ez dagoela kreditu nahikorik Eltzaurdia eta 
Ibardingo hornidura sarean hobekuntzak egiteko proiektuaren idazketari aurre egiteko, beharrezkoa 
baita obra horiek Tokiko Inbertsioen Planean behin betiko sartzeko, eta, beraz, kreditua 
transferitzeko espediente bat onartu behar dela (2025/13 zk.). Transferentzia behar duen gastuen 
partida hau adierazi du: 

 
1-1710-64000. Azterlanak/ aurreproiektuak. 6.926,31 €. 
Zenbatekoa, guztira, 6.926,31 €. 
 
Kontuan izanda aipatu txostenean proposatzen duela hura finantzatzea partida honetako 

kreditutik eginiko transferentziarekin: 
 
1-1532-61900. Zola berritzea/espaloiak moldatu. -6.926,31 €. 
Zenbatekoa, guztira, -6.926,31 €. 
 
Nafarroako Toki Ogasunei buruzko 2/1995 Foru Legearen 202., 216. eta 217. artikuluei eta 

indarrean dagoen aurrekontuko 11. eta 9. exekuzio oinarriei jarraikiz, 
 
aho batez ERABAKI DA: 
 
1. Hasierako onespena ematea 2025/13 zenbakia duen aipatu aurrekontu aldaketari (kreditu 

transferentzia). 
  
2. Jendaurrean jartzea espedientea 15 eguneko aldian, udal iragarki taulan iragarrita,  nahi 

duenak aztertu eta erreklamazioak aurkez ditzan.  
 
3. Ohartaraztea ezen, jendaurreko erakustaldian erreklamaziorik aurkezten ez bada, hasierako 

onespenaren erabakia behin betiko onetsitzat joko dela, eta jendaurrean jartzeko aldia igarotakoan 
jarriko dela indarrean. 

 



Erreklamazioak edo alegazioak eginez gero, plenoak berariazko erabakia hartu beharko du 
erreklamazio edo alegazio horien ebazpenari eta proposatutako aldaketaren behin betiko onespenari 
buruz, eta behin betiko testua udal iragarki taulan argitaratu ondoren jarriko da indarrean. 
 
5. 3. POLIGONOKO 213. PARTZELAKO XEHETASUN-AZTERKETA. BEHIN BETIKO 
ONESPENA. 
 

Ikusirik: 
 
- 3. poligonoko 213. partzelako (Kanttonberri karrika 2) xehetasun-azterketa, eraikinaren 

iparraldeko fatxadako lerrokadurak aldatzeko igogailu bat jartzeko, oztopo arkitektonikoak kentzea 
xede. Sustatazailea Kanttonberri 2ko jabeen erkidegoa da.  Dokumentua XXX Goñi arkitektoak 
idatzi zuen. 

 
- Nasuvinsako arkitektoak, Udaleko aholkulariak, 2025eko martxoaren 14an egindako 

txostena, zeinak xehetasun-azterketari hasierako onespena ematearen aldeko iritzia eman baitzuen. 
 
- Udal idazkariak 2025eko apirilaren 1ean  egindako txosten juridikoa. 
 
- Eraikina Zia errekaren 100 metroko zaintza-eremuan dagoela. 
 
Kontuan izanda: 
 
- Agiria hasiera batean onartu zela apirilaren 8ko 92/2025 Alkatetzaren Ebazpenaren bidez. 
 
- Espedientea jendaurrean jarri zela, iragarkiak argitaratuz NAOn, prentsan eta iragarki 

oholean. 
 
- Espedientea jendaurrean egon zen epealdian ez zela alegaziorik aurkeztu. 
 
- Kantauriko Konfederazio Hidrografikoak aldeko txostena eman zuela 2025eko uztailaren 

21ean. 
 
Lurraldearen Antolamenduari eta Hirigintzari buruzko Foru Legearen testu bategina onesten 

duen 1/2017 Legegintzako Foru Dekretuaren 63., 72. eta 74. artikuluekin bat etorriz, 
 
aho batez ERABAKI DA: 
 
1. Behin betiko onespena ematea 3. poligonoko 213. partzelako (Kanttonberri karrika 2) 

xehetasun-azterketari, Kantauriko Konfederazio Hidrografikoaren txosteneko baldintzak betetzeari 
lotua. 

 
2. Behin betiko onespen hau argitaratzea Nafarroako Aldizkari Ofizialean. 
 
3. Hirigintza-izapideak egiteagatiko tasak likidatzea, Ordenantza fiskal arautzailearen arabera 

(820,00 euro, tarifen eranskineko 2.8 eta 2.11.3 puntuetan oinarrituta). 
 
4. Erabaki hau jakinaraztea sustatzaileari, aipatutako KKHren txostenaren kopia atxikita. 
 
5. Erabaki hau helaraztea Nafarroako Gobernuko Lurralde Antolamenduko Zuzendaritza 

Nagusiari, onartutako agiriarekin eta emandako txosten teknikoekin batera, gehienez ere 10 

eguneko epean. 
 

6. OIHAN ENKANTEA NAFARROAKO ONURA PUBLIKOKO MENDIEN 
KATALOGOKO 638 (ZIGORRIAGA ETA LARUNALDEA) ETA 639 (SANTA BARBARA 
ETA LABEAGA) ZENBAKIDUN MENDI KOMUNALETAN. BEHIN BETIKO 
ESLEIPENA. 
 

Ikusirik: 
 
- Nafarroako Onura Publikoko Mendien Katalogoko 638 eta 639 zenbakietako mendietan 2 

lote hauen oihan aprobetxamendua egiteko espedientea: 
 
* 1. LOTEA. 
- Mendia: Santa Barbara eta Labeaga (NOPMK-ko 639. zk.); Zigorriaga eta Larunaldea 

NOPMK-ko 638. zk.). 
- Parajeak: Lasturra, Idoia, Saldeskoborda, Paletero, Sarralla, Tiro al plato, Sarralla. 
- Espezieak: haritz amerikarra (Quercus rubra); gaztainondoa (Castanea crenata) eta 

platanondoa (Platanus x hybrida). 
- Ondoak (gutxi gorabehera): 2.127. 
- Zuraren bolumena: 2.482,20 m3. 
- Egur txiki/egur bolumena: 2.470,80 m3. 
- Bolumena, guztira: 4.953,00 m3. 
- Balorazioa, 148.419,61 €. 
 
* 2. LOTEA. 
- Mendia: Santa Barbara eta Labeaga (NOPMK-ko 639. zk.). 
- Parajeak: Labeaga, Usotegieta, Lesakabide. 
- Espezieak: alertzea (Larix kaempferi); larizio pinua (Pinus nigra); estrobo pinua (Pinus 

strobus). 
- Ondoak (gutxi gorabehera): 4.026. 
- Zuraren bolumena: 4.758,60 m3. 
- Egur txiki/egur bolumena: 1.633,70 m3. 
- Bolumena, guztira: 6.392,30 m3. 
- Balorazioa, 181.167,51 €. 
 
- Udalak,  2025eko ekainaren 17ko Osoko Bilkuran, erabaki zuela basoko loteen 

aprobetxamendua enkante publiko bidez saltzea, gutun-azal itxiko prozeduraren bidez. 
 
- 2025eko uztailaren 21eko Kontratazio Mahaiaren akta, zeinean erabaki baitzen 1. oihan 

lotea behin-behinean esleitzea Larretxea Egurrak SL enpresari eta 2.a Embalajes Miguel Martinez 
SL enpresari. 

 
- Sesta helbururako jarritako epean ez zela proposamenik aurkeztu. 
 
Kontuan izanik 2 enpresek aurkeztu dituztela baldintza administratiboen pleguaren 10. 

puntuan eskatzen diren agiriak, 
 



aho batez ERABAKI DA: 
 
1. Aipatutako 1. oihan lotea behin betiko esleitzea Larretxea Egurrak SL enpresari, 

150.500,00 eurotan, gehi BEZa. 
 
2. Aipatutako 2. oihan lotea behin betiko esleitzea Embalajes Miguel Martinez SL enpresari, 

325.000,00 eurotan, gehi BEZa. 
 
3. Enpresa adjudikaziodunei jakinaraztea baldintza ekonomiko-administratiboen pleguko 5. 

eta 11. puntuek ezartzen dituzten betebeharrak konplitu behar dituztela: ordainketaren bermea eta 
ordainketa. Esleipen hau agiri hauen mende dago: Udalak onetsitako baldintza ekonomiko-
administratiboen plegua eta Nafarroako Gobernuaren Landa Garapeneko eta Ingurumeneko 
Departamentuaren Baso eta Ehiza Kudeaketako Zerbitzuaren baldintza tekniko partikularrak. 

 
4. Erabaki hau jakinaraztea enpresa adjudikaziodunei eta Baso eta Ehiza Kudeaketako 

Zerbitzuari, eta argitaratzea Nafarroako Kontratazio Atarian eta egoitza elektronikoko iragarki 
taulan. 

 
7. HERRI-LURREN APROBETXAMENDUAK IZENEZ ALDATZEKO ESKAERA: 
LUBERRIAK/26 ETA LUBERRIAK/27. 
 

Ikusirik: 
 
- XXX eskatu zuela bere izenean jartzeko XXX esleitutako herri-lurren aprobetxamendu 

hauek: LUBERRIAK/26 eta LUBERRIAK/27. 
 
- Udalaren osoko bilkurak 2022ko urriaren 19an egindako bileran, behin betiko onartu zuela 

Berako herri-lurren aprobetxamenduen onuradunen zerrenda, 2021eko urtarrilaren 1etik aurrerako 
ondorioekin. XXX jauna honako aprobetxamendu honen onuradun gisa agertzen da: 

 
 

   KOKAPENA 
/UBICACIÓN 

ZENBAKIA/ 
NÚMERO 

MOTA/TIPO SUP. M2 
AZAL. 

POL. PARTZ. 

LUBERRIAK/26 Luberritzea/ 
roturación 

11028,35 4 1011 

LUBERRIAK/27 Luberritzea/ 
roturación 

11706,21 4 1011 

 

- 12 urteko aprobetxamendu-epea 2032ko abenduaren 31n bukatuko dela. 
 
Kontuak izanda: 
 
- Berako herri-lurren aprobetxamenduak arautzen dituen udal-ordenantzaren 17.7 artikuluak 

honako hau ezartzen duela: “7. Adjudikataria ezin izango da aldatu, baldin eta Udalbatzak 
berariaz jakinarazten eta baimentzen ez badu; betiere esleipena egiteko geratzen den denborarako 
eta haren  baldintzak aldatu gabe.”. 

 
- Ordenantzaren 16. artikuluak ezartzen dituela aprobetxamenduen onuradun izateko 

baldintzak, eta udal zerbitzuek egiaztatu dutela  XXX jaunak betetzen dituela. 
 
- Idazkariak txosten juridikoa eman zuela 2025eko irailaren 10ean. 
 
Azaldutakoa oinarri hartuta, aho batez (legez eskatzen den gehiengo osoko quoruma) 

ERABAKI DA: 
 
1. Eskatutako esleipendun aldaketa baimentzea, baina esleipenari geratzen zaion aldirako 

bakarrik (2032ko abenduaren 31ra arte) eta haren baldintzei eutsiz. 
 
2. Erabaki hau jakinaraztea interesatuei. 

 
8. BORTZIRIETAKO ZERBITZU MANKOMUNITATEKO BATZAR OROKORREAN 
BERAKO UDALAK IZANEN DITUEN ORDEZKARIAK IZENDATZEA. 
 

Ikusirik: 
 
- 2025eko uztailaren 22an Osoko Bilkurak egindako bileran aho batez erabaki zuela behin 

betiko onartzea Euskara eta Gizarte Zerbitzuen Mankomunitateak desegitea eta berdintasun arloko 
lankidetza hitzarmena bertan behera uztea, zein Hiri Hondakin Solidoak kudeatzeko 
Mankomunitatea eraldatu eta berregituratzea,  Bortzirietako Zerbitzu Mankomunitatea deiturikoan. 

 
- Erabakia 2025eko abuztuaren 14ko Nafarroako Aldizkari Ofizialean (162. zk.) argitaratu 

zela. 
 
Kontuan hartuta Bortzirietako Zerbitzu Mankomunitatearen Estatutuetako 11. eta 12. 

artikuluek ezartzen dutela Berako Udalari 4 kide ordezkari dagozkiola Mankomunitatearen Batzar 
Orokorrean, Osoko Bilkuraren erabakiz izendatuta, dagozkien ordezkoekin batera, 

 
aho batez ERABAKI DA: 
 
1. Ondoren aipatzen diren zinegotziak izendatzea Bortzirietako Zerbitzu Mankomunitateko 

Batzar Orokorrean Udala ordezkatzeko: 
 
- Kide titularrak: 
Aitor Elexpuru Egaña 
Inés R. Matxiarena Aldalur 
Patxi Castillo Graciarena 
Adela Arlegi Goienetxe 
 
- Ordezko kideak (bokal titularra ez dagoenean): 
Ángel Pombar Sainz 
María Guadalupe Mendigutxia Etxebeste 
José Esteban Aguirre Zubieta 
Francisco Larrechea Lazcano 
 
2.  Izendapen honek 2025eko abenduaren 31ra arteko ondorioak izanen ditu, eta Bortzirietako 



Zerbitzu Mankomunitateko organoak eratzera mugatuko da, organo horiek 2026ko ekitaldiko 
aurrekontuak onartzeko administrazio-espedienteak izapidetzeko erabakiak, ekitaldi horri 
dagozkion zerga-ordenantzak eta dagokion plantilla organikoa hartu ahal izan ditzaten, 
Bortzirietako Zerbitzu Mankomunitatearen jardueren hasiera 2026ko urtarrilaren 1etik aurrera 
bermatu ahal izateko. 

 
3. Izendapen honek, ahalmen osoz eta mugarik gabe, 2026ko urtarrilaren 1etik aurrera, 

Bortzirietako Zerbitzuen Mankomunitatearen Estatutuetan jasotako epea izanen du. 
 
4. Erabaki hau jakinaraztea Bortzirietako Zerbitzu Mankomunitateari. 
 

9. ADIERAZPEN INSTITUZIONALA UZTAILAREN 29AN ZIZUR NAGUSIAN GENERO 
INDARKERIAK ERAGINDAKO HILKETAREN AURREAN. 
 

Alkateak puntua aurkeztu ondoren, Andoni Anduezak hartu du hitza, eta esan du Herrirako 
taldea genero indarkeriaren aurka dagoela, baina kasu honetan, zehazki, denbora igaro dela eta 
informazio gehiago dagoela: Zizurren bere emaztea hiltzeagatik atxilotutako gizonaren familiak, 
narriadura kognitiboa pairatzen duenak, egitatea indarkeria matxista gisa ez kalifikatzeko eskatu 
zuen. Horregatik, gaiaren jarraipena egitea eta bozketa gai judiziala argitu arte atzeratzea proposatu 
du. 

 
Genero indarkeriako kasuetan inguruabar pertsonalen arabera (egoera mentala, substantzien 

kontsumoa, etab.)  erasotzaileak duen erantzukizunari buruzko eztabaida eman da, eta adierazpen 
instituzionaleko puntuen edukiari buruz, oso generikotzat jotzen direnak. 

 
Gaia eztabaidatu ondoren, aho batez ERABAKI DA kasuaren jarraipena egitea Berdintasun 

Batzordean, eta adierazpena mahai gainean uztea, hurrengo bilkuran berriz aztertzeko. 
 
10. BANDOAK ETA ALKATETZAREN EBAZPENAK. 
 

Honako bando eta Alkatetzaren ebazpen hauen jakinaren gainean geratu dira: 
 
- Bandoak: B22/2025 zenbakidunetik B25/2025 zenbakidunera arte. 
 
- Ebazpenak: 221/2025 zenbakiko ebazpenetik (2025-07-21) 277/2025 zenbakiko ebazpenera 

arte (2025-09-11). 
 

11. ESKAERAK ETA GALDERAK. GAINERAKO UDAL ORGANOEN KONTROLA. 
 

Ez dira izan. 
 
Beste aztergairik izan gabe, 20:50ak direnean, alkateak bilera bukatutzat eman du, eta nik, 

neronek, idazkaria naizenez, ziurtatzen dut. 
 
Sinadura digitalak. Idazkaria eta alkatea. 

 


